
ეზღუდული შესაძლებლობის მქონე პირთა 
მიერ სხვების თანასწორად საკუთარი უფლე-
ბებით სარგებლობას აფერხებს, ზღუდავს და 
აბრკოლებს შემხვედრი ბარიერები, რაც იწვევს 

მათი ღირსების უფლების დარღვევას. ადამიანის უფლე-
ბათა ხელშეწყობისა და დაცვის საერთაშორისო სისტე-
მამ ამ რეალობასთან დაკავშირებული გამოწვევის დაძ-
ლევა დაიწყო მაშინ, როდესაც გაერთიანებული ერების 
ორგანიზაციის (გაეროს) შეზღუდული შესაძლებლობის 
მქონე პირთა უფლებების შესახებ კონვენციამ (CRPD ან 
„კონვენცია“) შესაძლებლობის მქონე პირთა სოციალური 
მოდელის სახით დაამკვიდრა ადამიანის უფლებებზე და-
ფუძნებული მიდგომა. აღნიშნული მოდელი ითვალისწი-
ნებს შეზღუდული შესაძლებლობის ურთიერთქმედებას 
გარემო ბარიერებთან, რაც ხელს უშლის ან აფერხებს 
შეზღუდული შესაძლებლობის მქონე პირთა სრულ და 
ეფექტურ მონაწილეობას საზოგადოებრივ ცხოვრებაში. 
შესაბამისად, სახელმწიფოს უმთავრესი ვალდებულება 
და პრიორიტეტია, აღმოფხვრას ბარიერები და შექმნას 
პირობები თანაბარი შესაძლებლობებისთვის. თუმცა, 
საზოგადოების ამ პროცესში საზოგადოების წვლილიც 
მნიშვნელოვანია.

კონვენციის პირველი მუხლი განსაზღვრავს მის მი-
ზანს „ხელი შეუწყოს, დაიცვას და უზრუნველყოს შეზღუ-
დული შესაძლებლობის მქონე პირთა თანაბარი უფლე-
ბებისა და ძირითად თავისუფლებათა რეალიზება, მათი 
თანდაყოლილი პიროვნული ღირსების პატივისცემა“. 
ამასთან, იქვე აღნიშნულია, რომ „შეზღუდული შესაძლებ-
ლობის მქონე პირებს მიეკუთვნებიან პირები, ფიზიკური, 
ფსიქიკური, ინტელექტუალური ან სენსორული მყარი და-
რღვევებით, რომელთა ურთიერთქმედებამ სხვადასხვა 
დაბრკოლებებთან შესაძლოა ხელი შეუშალოს  პირის 

სრულ და ეფექტურ მონაწილეობას საზოგადოებრივ ცხო-
ვრებაში“.

ამ კონტექსტში,  სხვადასხვა გარემოებასა და რა-
ნგში, ისევე როგორც საპოლიციო სფეროში შეზღუდული 
შესაძლებლობის მქონე პირთა უფლებებისა და მოვალე-
ობების განხორციელების პროცესში,  საპოლიციო პრო-
ცედურების1 მისაწვდომობა ყველა ბარიერის მოხსნას 
მოითხოვს. ამიტომ, კონვენციის მე-13 და მე-14 მუხლები 
რომლებიც ეხება მართლმსაჯულების მისაწვდომობასა  
და პიროვნების თავისუფლებასა და უსაფრთხოებას, 
ადგენს, რომ მონაწილე სახელმწიფოები მიიღებენ ზო-
მებს ამ უფლებებით სრულად სარგებლობისა და რეალი-
ზების უზრუნველსაყოფად.

ამ ზომებიდან რამდენიმე მოითხოვს გონივრულ 
მისადაგებას. ეს უკანასკნელი  გულისხმობს ყოველ კონ-
კრეტულ შემთხვევაში იმ აუცილებელი და შესაბამისი მო-
დიფიკაციებისა და კორექტივების განხორციელებას, რაც 
არ იწვევს დაუძლეველ და გაუმართლებელ სირთულეებს 
და უზრუნველყოფს შეზღუდული შესაძლებლობის მქონე 

1 ამ ტექსტის მიზნებისთვის „პროცედურები“ მოიცავს პოლიციის 
უფლებამოსილებაში შემავალ ნებისმიერ საქმიანობასა და მომსახურებას. 

პირთა თანაბარი უფლებებისა და თავისუფლების ფუ-
ნდამენტურ ღირებულებათა რეალიზებას. კონვენციის 
თანახმად, გონივრულ მისადაგებაზე უარი წარმოადგენს  
დისკრიმინაციის ერთ-ერთ ფორმას.

შეზღუდული შესაძლებლობის მქონე პირთათვის 
ხარისხიანი ინკლუზიური საპოლიციო სერვისების მისა-
წოდებლად აუცილებელია მინიმალური სტანდარტებისა 
და სახელმძღვანელო პრინციპების, მათ შორის პროცე-
დურების და გონივრული მისადაგების, შემუშავება, გა-
ნხორციელება და შეფასება. 

ზემოაღნიშნულის მიზანია, რომ შეზღუდული შე-
საძლებლობის მქონე პირებმა შეძლონ თავიანთი უფლე-
ბებისა და მოვალეობების რეალიზება და   სხვებთან 
თანასწორად ჰქონდეთ წვდომა საპოლიციო პროცედუ-
რებზე. 

ხარისხიანი ინკლუზიური რეაგირებისთვის მთა-
ვრობებმა, საკანონმდებლო და ხელისუფლების სხვა 
ორგანოებმა ხელი უნდა შეუწყონ მართლმსაჯულების 
ადმინისტრირებაში მომუშავე პირთა, მათ შორის პოლი-
ციის პერსონალის, ადეკვატურ მომზადებას. ამ სექტო-
რის მომზადების პროცესის მხარდასაჭერად  შემუშავდა 
საოპერაციო სახელმძღვანელო წესები საქმიანობის ათ 
სფეროში, რომლებსაც შემდეგი მიზნები აქვთ.

1
პოლიციელების 

წახალისება, რომ 
მათ აღიარონ და 

პატივი სცენ შშმ პირთა 
ყველა უფლებასა და 

ფუნდამენტურ თა-
ვისუფლებას

2
ადამიანის 

უფლებების კუთხით 
პოლიტციის მიერ შშმ 

პირთა სატანადო 
მოპყრობის ხელშე-

წყობა

3
პოლიციასთან 

უერთიერთობისას შშმ 
პირთა მიმართ დისკრი-
მინაციის ყველა ფორ-

მის აღმოფხვრა

5
შეიქმნას მომსახუ-

რება, რომელიც უზრუნ-
ველყოფს შშმ პირთა 

ყველა უფლების  
დაცვას

7
მოქმედების, შეფა-

სების და ანგარიშვა-
ლდებულების ჩარჩოს 

შექმნა

4
მისაწვდომობის 

სტრატეგიების შექმნა, 
რათა უზრუნველყოფილი 

იყოს შშმ პირებისთვის 
მართლმსაჯულების მი-
საწვდომობა სხვებთან 

თანასწორად

6
შესაბამისი ორგა-

ნიზაციის წახალისება 
სხვებთან თანასწორად 

გამართოს კონსულტაციები 
შშმ პირთა წარმომადგენლო-
ბით ორგანიზაციებთან შშმ 

პირებთან დაკავში-
რებული ზომების 

მიღებისას

სახელმძღვანელო წესები: 

ქვემოთ წარმოდგენილი სახელმძღვანელო წესები შეე-
ხება მოქმედების ათ მიმართულებას, რომელსაც უნდა 
შეესაბამებოდეს საპოლიციო საქმიანობა: 

1 ცნობიერების ამაღლება

2 ინფორმაციასა და კომუნიკაციაზე 
წვდომა

3 პოლიციის შენობაზე თავისუფალი 
წვდომა

4 შშმ პირებსა და პოლიციელებს შორის 
ურთიერთობა ქალაქებსა და სხვა 
დასახლებებში

5 შშმ პირების კრიზისული სიტუაცია

6 საგანგებო სიტუაციები

7 სამართალდაცვის სიტუაციები

8 დანაშაულები

9 სასაზღვრო პატრულირების 
მომსახურება

10 პოლიციის საგანმანათლებლო როლი 
ინსტიტუციისა და საგადოებისთის

ცნობიერების ამაღლება

a შეზღუდული შესაძლებლობის მქონე პირთა 
უფლებებისა და თანდაყოლილი ღირსების პატი-
ვისცემის ხელშეწყობის მიზნით აამაღლეთ მათ 
შესახებ ცნობიერება  საზოგადოებაში, მათ შორის 
ოჯახში.

b მიიღეთ დაუყოვნებელი, ეფექტური და სათანადო 
ზომები ეიბლიზმის წინააღმდეგ ბრძოლის მიზ-
ნით. რომელიც  წარმოადგენს შეზღუდული შესაძ-
ლებლობის მქონე პირთა მიმართ დისკრიმინაციას 
ან ცრურწმენას, რომელიც  სტერეოტიპების, ცრურ-
წმენებისა და ბარიერების ხელშემწყობი ქცევის შე-
სატყვისია. 

c აღიარეთ, რომ შეზღუდული შესაძლებლობა მრა-
ვალფეროვნებისა და ადამიანის მდგომარეობის 
ნაწილია. 

d სტერეოტიპებით, ცრურწმენებითა და მავნე 
პრაქტიკით გამოწვეული ბარიერების დასანგრე-
ვად ხელი შეუწყვეთ შეზღუდული შესაძლებლობის 
მქონე პირთა შესაძლებლობების, დამსახურებისა 
და უნარების აღიარებას, ასევე პოზიტიური აღქმის 
გაუმჯობესებასა და სოციალური ცნობიერების ამა-
ღლებას. 

1

e ხელი შეუწყვეთ შეზღუდული შესაძლებლობის 
მქონე პირების წვდომას დამხმარე ადამიანებზე 
ან ცხოველებზე  და შუამავლებზე, მათ შორის გი-
დებზე, მკითხველებსა და პროფესიონალ სურდო 
თარჯიმნებზე,  როგორც პოლიციის შიგნით, ისე 
მის ფარგლებს გარეთ.

f უზრუნველყავით ფიზიკურ გარემოზე, ტრანსპო-
რტზე, ინფორმაციასა და კომუნიკაციებზე, მათ შო-
რის საინფორმაციო და საკომუნიკაციო ტექნოლო-
გიებსა და სისტემებზე, ასევე სხვა ობიექტებსა და 
სერვისებზე, უნივერსალური მისაწვდომობა რო-
გორც ქალაქებში, ისე სოფლებში; ასევე  პოლიციის 
დაწესებულებაში ყველა სახის მისაწვდომობა.  

g გაატარეთ ყველა შესაბამისი ღონისძიება პო-
ლიციის მომსახურების  გაწევისას გონივრული 
მისადაგების უზრუნველსაყოფად. კერძოდ, განა-
ხორციელეთ აუცილებელი და შესაბამისი მოდი-
ფიკაციები და კორექტივები, რაც არ იწვევს დაუძ-
ლეველ და გაუმართლებელ სირთულეებს, როცა 
ეს საჭიროა პოლიციის პროცედურისთვის კონკრე-
ტულ შემთხვევაში. გაითვალისწინეთ, რომ გონივ-
რულ მისადაგებაზე უარი მიჩნეულია, დისკრიმინა-
ციად შეზღუდული შესაძლებლობის  საფუძველზე.

h ჩაერთეთ მჭიდრო კონსულტაციებში შეზღუდული 
შესაძლებლობის მქონე პირთა წარმომადგენლო-
ბით ორგანიზაციებთან, როგორც თემთან მუდმივი 
თანამშრომლობის  ფორმატში. 

ინფორმაციისა და კომუნიკაციის 
მისაწვდომობა 

a მიაწოდეთ ინფორმაცია საზოგადოებას და განსა-
კუთრებით შეზღუდული შესაძლებლობის მქონე 
პირებს პოლიციის როლის შესახებ.

b ხელი შეუწყვეთ და წაახალისეთ ჟესტური ენისა და 
სხვადასხვა საკომუნიკაციო სისტემის გამოყენებას, 
როგორიცაა ბრაილი, დამატებითი და ალტერნა-
ტიული კომუნიკაციის რეჟიმები, საშუალებები და 
ფორმატები. 

c მიიღეთ ყველა საჭირო ზომა დისკრიმინაციის 
აღმოსაფხვრელად, რომელიც გამოწვეულია კომუ-
ნიკაციის დროს ზოგიერთი შეზღუდული შესაძ-
ლებლობის მქონე პირის წინაშე არსებული ბარი-
ერებით.

d ხელი შეუწყვეთ ახალი საინფორმაციო და საკომუ-
ნიკაციო ტექნოლოგიების გამოყენებას გასაგები 
და მისაწვდომი კომუნიკაციის წასახალისებლად.

e სხვადასხვა ტიპის შეზღუდული შესაძლებლობის 
მქონე პირთათვის შექმენით პოლიციის ვებგვე-
რდის და ინსტიტუციური სოციალური ქსელების 
მისაწვდომი დიზაინი, განავითარეთ და ხელი შეუ-
წყვეთ მის მომზადებას. 

2 

f თავიდან აიცილეთ და აღკვეთეთ შეზღუდული 
შესაძლებლობის მქონე პირთა მიმართ საქვე-
ლმოქმედო ხასიათის მოპყრობა. 

g აღმოფხვერით შეზღუდული შესაძლებლობის 
მქონე პირთა ინფანტილიზაცია, რადგან შესაძლე-
ბელია მათი ისტორია/გამოცდილება დარჩეს უხი-
ლავი და  განუხილველი. პოლიციის პერსონალმა 
ყოველთვის უნდა მიმართოს შეზღუდული შესაძ-
ლებლობის მქონე პირს პირდაპირ, თუნდაც თან-
მხლები პირი იყოს მასთან ერთად.

h წაახალისეთ პოლიციის პერსონალის მიერ აქტი-
ური მოსმენის მეთოდის გამოყენება, რათა ოფიც-
რებმა  ყველაფერი გააკეთონ იმისთვის, რომ 
გაიგონ, რისი გადმოცემა სურს შეზღუდული შე-
საძლებლობის მქონე პირს და მისცენ მას საჭირო 
დრო ამისთვის.

i პოლიციის საპოლიციო განხორციელებისას უზ-
რუნველყავით და დარწმუნდით,  რომ შეზღუდული 
შესაძლებლობის მქონე პირმა გაიგო თანამშრომ-
ლების მიერ მიწოდებული ინფორმაცია.

j ჩამოაყალიბეთ მექანიზმები შეზღუდული შესაძ-
ლებლობის მქონე პირთათვის ადამიანის დახ-
მარების უზრუნველსაყოფად, როგორიცაა მკი-
თხველები, პროფესიონალი სურდო თარჯიმნები, 
იურიდიული და საპროცედურო სფეროს ექსპე-
რტები.

k უზრუნველყავით შეზღუდული შესაძლებლობის 
მქონე პირისთვის გონივრული მისადაგება, როცა 
იგი მოითხოვს  ან საჭიროა პოლიციის პერსონა-
ლთან კომუნიკაციისა და ინფორმაციის გაცვლა. ეს 
განსაკუთრებით აქტუალური იქნება იმ შემთხვე-
ვებში, როდესაც პოლიციელს არ ესმის შეზღუდული 
შესაძლებლობის მქონე პირის და არ გამოიყენება 
კომუნიკაციის ყველაზე ცნობილი დამატებითი ან 
ალტერნატიული საშუალებები, რეჟიმები ან ფორ-
მატები. პოლიციის ოფიცერმა არ უნდა მიიჩნიოს, 
რომ შეზღუდული შესაძლებლობის მქონე პირის 
მიერ მისთვის უცნობი კომუნიკაციის და განსხვავე-
ბული ფორმის გამოყენება დაკავშირებულია სას-
მელის ან ნარკოტიკების ზემოქმედებასთან. 

l უზრუნველყავით შეზღუდული შესაძლებლობის 
მქონე ქალებისა და გოგოების მისაწვდომობა ქა-
ლთა მიმართ ძალადობის სფეროში არსებულ 
ინფორმაციასა და სერვისებზე; აღნიშნული გუ-
ლისხმობს, რომ ინფორმაცია და სერვისები ყვე-
ლასთვის ხელმისაწვდომია.  განსაკუთრებული 
ყურადღება უნდა მიექცეს ყრუ ქალებს, რომლებიც 
ძირითადად  ჟესტურ  ენას იყენებენ.

m წაახალისეთ პოლიციის თანამშრომლები, რომ 
მათ გაიარონ ჟესტური ენის საბაზისო ტრენინგი, 
მაგალითად, ყრუ პირთან პირველი ურთიერთობი-
სას გამოსაყენებლად, სანამ საჭიროების შემთხვე-
ვაში თარჯიმანი მოვა.

n უზრუნველყავით ყრუ პირებისთვის სურდო თარჯი-
მნის მომსახურება, რომელიც უნდა აკმაყოფილებ-
დეს თარგმანის ნეიტრალიტეტისა და მიუკერძო-
ებლობის მოთხოვნებს. ამ კუთხით ოპტიმალური 
იქნება პროფესიონალი სურდო თარჯიმნის ყოლა.

o ჩამოაყალიბეთ და დანერგეთ ყრუ პირთათვის 
კომუნიკაციის სხვადასხვა სისტემა, როგორიცაა 
ტექსტური შეტყობინებები, ვიდეო ზარები ჟე-
სტური  ენის თარგმანით, დოკუმენტების თარგმნა 
ჟესტურ  ენაზე, რათა  მათ  შეძლონ პოლიციის პერ-
სონალთან კომუნიკაცია.

p მიაწოდეთ არსებული ინფორმაცია აუდიო და ბრა-
ილის შრიფტით, რათა მხედველობის შეზღუდვის 
მქონე პირებმა შეძლონ კომუნიკაცია პოლიციის პე-
რსონალთან.

q ხელი შეუწყვეთ ინტელექტუალური შეზღუდვის  
მქონე პირთათვის ინფორმაციის მარტივ ენაზე გა-
დაცემას მისაწვდომი დოკუმენტების გზით.

r ინტელექტუალური შეზღუდვის მქონე პირებთან 
ურთიერთობისას მხარი დაუჭირეთ სიტყვიერი და/
ან წერილობითი ენის სურათებით ან პიქტოგრამე-
ბით გამოხატვას.

s ინტელექტუალური შეზღუდვის მქონე პირებთან 
ურთიერთობისას გამოიყენეთ ღია კითხვები; არ 
გამოიყენოთ კითხვები და მიმთითებელი კომე-
ნტარები.

პოლიციის შენობაზე 
თავისუფალი წვდომა 

a დაწესებულებებში გათვალისწინებული უნდა იყოს 
შეზღუდული შესაძლებლობის მქონე პირთა მისა-
წვდომობის ყველა ასპექტი როგორც ქალაქებში, 
ასევე სოფლებში. ამ მიზნით გასათვალისწინებე-
ლია შემდეგი:

1 შესაფერისი განათება  მცირემხედველი (low 
vision) პირებისთვის. 

2 გამაფრთხილებელი ლენტი, განსაკუთრებით 
კიბის საფეხურებზე მხედველობის შეზღუდ-
ვის მქონე პირებისთვის. 

3 სხვადასხვა სიმაღლის მომსახურების მაგი-
დები მათ შორის დაბალი სიმაღლის, ჩონჩხის 
დისპლაზიის მქონე და ეტლით მოსარგებლე 
პირებისთვის. 

4 პანდუსი ფიზიკური შეზღუდვის მქონე პი-
რთათვის.

5 ეტლით მოსარგებლე პირისთვის შესაფერისი 
კარი.

6 მისაწვდომი ჰიგიენური სერვისების არსე-
ბობა; უნიტაზი  ეტლის სიმაღლეზე დასაკეცი 
საყრდენი ზოლით და თავისუფალი ადგილი 
მის გარშემო; ხელსაბანის წინ უნდა იყოს 
საკმარისი სივრცე ეტლისთვის, ონკანი უნდა 
იყოს ადვილად სამართავი და გადაადგილე-
ბისთვის სივრცის რადიუსი უნდა იყოს 1,5 მ.

3 

7 პოლიციის დაწესებულების  სააბაზანო ან სხვა 
ოთახში უნდა იყოს ლოგინი, დასაკეცი გორ-
გოლაჭებიანი საწოლი ან სხვა მსგავსი მოწყო-
ბილობა, რათა ზურგის ტვინის დაზიანების 
მქონე ქალებმა შეძლონ თავიანთი ფიზიოლო-
გიური ფუნქციების სათანადოდ შესრულება.

b შეზღუდული შესაძლებლობის მქონე პირს ყოველ-
თვის მოექეცით მისი ღირსების დაცვით  შენობაში 
შესვლისას და გადაადგილებისას.

c უზრუნველყავით კომფორტული და უსაფრთხო 
სივრცეები, სადაც შეზღუდული შესაძლებლობის 
მქონე პირის მოთხოვნის შემთხვევაში, შესაძლე-
ბელი იქნება ჩვენების კონფიდენციალურად მი-
ცემა საჩივრის წარდგენისას, გარდა იმ შემთხვე-
ვისა, როდესაც პირს სურს ჩვენების საჯაროდ 
მიცემა.

d შენობებსა ან სხვა დაწესებულებებში წარწერები 
უნდა იყოს ბრაილის შრიფტით, რომელიც იქნება 
ადვილად წასაკითხი  და გასაგები.

e მოთხოვნის შემთხვევაში,  მხედველობის შეზღუდ-
ვის მქონე პირებს მიეცით    ორიენტაციისა და გადა-
ადგილების ინსტრუქციები,  ისე, რომ ის გარემოს 
და განსახორციელებელ პროცედურებს აღწერდეს; 
ასევე აუცილებელია პირისთვის შესაბამისი ინფო-
რმაციის, საჩივრების, ჩანაწერების ან სხვა ხელმო-
საწერი დოკუმენტების ხმამაღლა წაკითხვა. გასათ-
ვალისწინებელია, რომ  უსინათლოთა  უმეტესობა 
ხელს აწერს დოკუმენტებს.

f უზრუნველყავით მობილური ან კომპიუტერული 
მოწყობილობების საშუალებით დისტანციური ვი-
დეო ზარით ჟესტური ენის თარჯიმნის მომსახურე-
ბის არსებობა, პოლიციის დაწესებულებებში ყრუ 
პირთა მომსახურებისთვის.

პოლიციასთან ურთიერთობა 
ქალაქსა და სხვა დასახლებებში 

 4.1 ზოგადი სახელმძღვანელო წესები 

a აღიარეთ შეზღუდული შესაძლებლობის მქონე პი-
რთა მრავალფეროვნება. ამ მიზნით აუცილებელია 
პოლიციელებს ჰქონდეთ ცოდნა იმის შესახებ, თუ 
როგორ ისარგებლონ   შეზღუდული შესაძლებ-
ლობის მქონე პირებმა  თავიანთი უფლებებითა 
და ძირითადი თავისუფლებებით სრულყოფი-
ლად. ასევე აუცილებელია ხელი შეუწყოთ და და-
იცვათ შეზღუდული შესაძლებლობის მქონე პირთა 
უფლებებითა და თავისუფლებებით სარგებლობას 
და შეიმუშაოთ შესაბამისი ადაპტაციისა და მოქნი-
ლობის სტრატეგიები მრავალფეროვნებასთან მი-
მართებით.

b ხელი შეუწყვეთ და გააძლიერეთ პოლიციელებს 
შორის თანამშრომლობა შეზღუდული შესაძლებ-
ლობის მქონე პირთან სწორი ურთიერთობის, მისი 
შესაძლებლობებისა და ღირებულების აღიარების 
მიზნით, რათა აღმოიფხვრას ღირებულებათა გან-
სჯა, რამაც შეიძლება გამოიწვიოს დისკრიმინაცია.

c შექმენით გარანტიები შეზღუდული შესაძლებლო-
ბის მქონე პირთა სიცოცხლისა და ქონების დასაცა-
ვად; განსაკუთრებული ყურადღება უნდა მიაქციოთ 
ისეთ ტექნიკურ დახმარებას, როგორიცაა ეტლები, 
ორთოპედიული ხელჯოხები, უსინათლოთა ხელ-

4  

ჯოხები და სმენის აპარატები ან ტელეფონები, 
რომლებიც ხელს უწყობს ყრუ და აფაზიის მქონე 
პირების კომუნიკაციას. პოლიციის თანამშრომ-
ლებმა არ უნდა ჩამოართვან ან არ უნდა მოახდი-
ნონ ტექნიკური საშუალებების კონფისკაცია, თუ 
პირი იყენებს მათ.

d უზრუნველყავით შეზღუდული შესაძლებლობის 
მქონე პირთა სამართლებრივი ქმედუნარიანობის 
განხორციელების და ავტონომიის სრული პატი-
ვისცემა სხვებთან თანასწორად. 

e ხელი შეუწყვეთ კარგი მომსახურების გაწევას იმ 
შეზღუდული შესაძლებლობის მქონე პირთათვის, 
რომლებიც მიდიან პოლიციის განყოფილებაში, 
კეთილმოსურნე  და ემპათიური მოპყრობის გზით.

f აღიარეთ, რომ შეზღუდული შესაძლებლობის 
მქონე პირები შეიძლება აღმოჩნდნენ სიტუაცი-
ებში, რომლებიც არღვევს მათ უფლებებს ან რო-
დესაც შეიძლება მათ მიმართ განხორციელდეს ძა-
ლადობა; ამიტომ, შეზღუდული შესაძლებლობის 
მქონე პირთა მიმართ ყოველთვის უნდა გამოიყე-
ნებოდეს უპირატესი მოპყრობა მათი შეზღუდული 
შესაძლებლობის გათვალისწინებით.

g გააუმჯობესეთ და ხელი შეუწყვეთ შეზღუდული შე-
საძლებლობის მქონე პირებისთვის დანაშაულის 
შეტყობინების საკომუნიკაციო არხებს.

h შეზღუდული შესაძლებლობის მქონე პირებისთვის 
უზრუნველყავით აზრის თავისუფლად გამოთქმის 
შესაძლებლობა უსაფრთხო გარემოში.

i პოლიციის ოფიცერს უნდა მოსთხოვოთ, რომ შე-
ზღუდული შესაძლებლობის მქონე პირს მეგობ-
რულად წარუდგინოს თავი და მოახდინოს თავის 
იდენტიფიცირება სახელისა და წოდების დასახე-
ლებით.

j უზრუნველყავით, რომ პოლიციელებმა დაამყარონ 
უშუალო კონტაქტი შეზღუდული შესაძლებლობის 
მქონე პირებთან. ეს ნიშნავს შეზღუდული შესაძ-
ლებლობის მქონე პირისთვის პირდაპირ მიმართ-
ვას და არა მისი თანმხლები პირისთვის ან თარჯი-
მნისთვის, ასეთის არსებობის შემთხვევაში,. 

k წაახალისეთ პოლიციის თანამშრომლების მიერ 
შეზღუდული შესაძლებლობის მქონე პირთა აქტი-
ური მოსმენა.

l შეზღუდული შესაძლებლობის მქონე პირს განუმა-
რტეთ სიტუაცია, რომელშიც ის იმყოფება, და გან-
სახორციელებელი პროცედურა.

m წაახალისეთ ინკლუზიური ენის გამოყენება; თა-
ვიდან აირიდეთ ავტორიტარული ან ინფანტი-
ლისტური მოპყრობა; ასევე დაუშვებელია მოუქ-
ნელი პოზიციები და დიალოგზე უარის თქმა.



20

ინკლუზიური და ხარისხიანი საპოლიციო მომსახურება შეზღუდული შესაძლებლობის მქონე პირთათვის: მოქმედების 10 სფერო

n უზრუნველყავით და დარწმუნდით, რომ ოფიცერი 
ინფორმაციას გადმოსცემს მკაფიოდ და ზუსტად, 
ყოველდღიური ლექსიკით და ტექნიკური ჟარგო-
ნის გარეშე.

o საპოლიციო პროცედურის განხორციელებისას 
დარწმუნდით, რომ შეზღუდული შესაძლებლობის 
მქონე პირმა გაიგო პოლიციის თანამშრომლების 
მიერ მისთვის მისაწვდომი ფორმით გადაცემული  
ინფორმაცია.

p დაუთმეთ საკმარისი დრო სხვადასხვა შეზღუდული 
შესაძლებლობის მქონე პირებსა და პოლიციის პე-
რსონალს შორის ურთიერთობას. საკმარისი დრო 
განიმარტება, როგორც დრო, რომელიც საჭიროა 
შეზღუდული შესაძლებლობის მქონე პირისთვის 
პოლიციაში პროცედურების განსახორციელებ-
ლად.

q ხელი შეუწყვეთ შეზღუდული შესაძლებლობის 
მქონე პირთა კარგ მოპყრობას მაშინაც კი, თუ მათ 
ჩაიდინეს დანაშაული.

r ჰკითხეთ შეზღუდული შესაძლებლობის მქონე 
პირს, სურს თუ არა   ოჯახის წევრს ან ნაცნობს შეა-
ტყობინოს მასთან დაკავშირებული სიტუაცა.

s წაახალისეთ შეზღუდული შესაძლებლობის მქონე 
პირებთან პოლიციის თანამშრომლების პატრუ-
ლირება და ურთიერთობა   ქალაქის მიმდებარე 
და შორეულ რაიონებში, სადაც შეიძლება აღმოჩნ-

დნენ შეზღუდული შესაძლებლობის მქონე პირები, 
რომლებსაც ესაჭიროებათ პოლიციის თანამშრომ-
ლების დახმარება ან მხარდაჭერა.

t დეტალურად მიუთითეთ ის ადგილები, სადაც გექ-
ნებათ ურთიერთობა შეზღუდული შესაძლებლო-
ბის მქონე პირებთან, პოლიციის დაწესებულებებში 
ან მის გარეთ, მაგალითად: „ჩვენ ვართ ქალაქის 
მოედანზე, ახლა ვაპირებთ პოლიციის მანქანაში 
ჩაჯდომას და პოლიციისკენ გამგზავრებას თქვენი 
განცხადების მოსასმენად“.

u შექმენით თანამშრომლებსა და სხვადასხვა ტი-
პის შეზღუდული შესაძლებლობის მქონე პირებს 
შორის ურთიერთობის შესაძლებლობა, რათა გან-
მტკიცდეს პოლიციელების ცოდნა მრავალფერო-
ვნების შესახებ.

v იცოდეთ შეზღუდული შესაძლებლობის მქონე პი-
რთა ორგანიზაციები და ინსტიტუციები თქვენი 
უფლებამოსილების ტერიტორიაზე, რათა ერთო-
ბლივად იმუშაოთ შესაბამის ქსელებსა და კონკრე-
ტული რეფერირების  სისტემაში.

ქ

4.2 შეზღუდული შესაძლებლობის 
თავისებურებაზე მორგებული 
სახელმძღვანელო წესები

a გააცნობიერეთ, რომ შეზღუდული შესაძლებლო-
ბის მქონე პირები, რომელთაც ეხმარებიან მეგ-
ზური ძაღლები, იყენებენ ხელჯოხს, ეტლს ან სხვა 
ტექნიკურ საშუალებებს, არ უნდა განაცალკევოთ 
მათგან არც მანქანაში და არც პოლიციის განყოფი-
ლებაში.

b სათანადოდ მოეპყარით ინტელექტუალური შე-
ზღუდვის მქონე პირებს მათი განცხადების შინაა-
რსის გათვალისწინებით.

c აღიარეთ, რომ ინტელექტუალური ან ფსიქოსოცი-
ალური შეზღუდვის  მქონე პირები არ არიან „სა-
შიში“. ინტელექტუალური ან ფსიქოსოციალური 
შეზღუდვის  მქონე პირის მიერ ბრაზის ან დისკომ-
ფორტის გამოვლენა კონკრეტულ შემთხვევაში შე-
იძლება გამოწვეული იყოს სხვადასხვა ფაქტორით, 
როგორიცაა იმედგაცრუება, ან რაიმე უარყოფითი 
სტიმული და არ იყოს შეზღუდული შესაძლებლო-
ბის თანდაყოლილი მახასიათებელი. ნებისმიერმა 
შეიძლება გამოხატოს უკმაყოფილება მისთვის 
არასასიამოვნო სიტუაციაში. ამიტომ მცდარი წა-
რმოდგენები, ცრურწმენები და სტერეოტიპები გა-
რკვეული ტიპის შეზღუდული შესაძლებლობის შე-
სახებ უნდა დაინგრეს. პოლიციელმა ყოველთვის 
უნდა უზრუნველყოს, რომ დაზარალებულ ადამი-
ანს ჰქონდეს სიმშვიდისა და უსაფრთხოების გან-
ცდა.  

d პოლიციამ შეზღუდული შესაძლებლობის მქონე პი-
რებთან მოპყრობისას ყოველთვის უნდა დაიცვას 
და ხელი შეუწყოს მათ თანდაყოლილ ღირსებას, 
ადამიანის უფლებებსა და ძირითად თავისუფლე-
ბებს დაცვისა. ინტელექტუალური  ან ფსიქოსოცი-
ალური შეზღუდვის  მქონე  პირებს ისევე, როგორც 
ნებისმიერ სხვას კარგად უნდა მოეპყრათ.

e ჰკითხეთ უსინათლო ან მცირემხედველ პირს სჭირ-
დება თუ არა მითითებების მიცემა ან დახმარება 
გადაადგილებისას, რათა ოფიცერი ზედმეტად არ 
ჩაერიოს, ან არ შეაწუხოს იგი; თუ უსინათლო ადა-
მიანი აპირებს ქუჩის გადაკვეთას, პოლიციელმა 
უნდა ჰკითხოს, სჭირდება თუ არა დახმარება და რა 
სახის. 

f სიტყვიერად გააფრთხილეთ და მიეცით მითითე-
ბები უსინათლო ან მცირემხედველ პირს კიბეებზე, 
საფეხურებზე ან პანდუსებზე ასვლის ან ჩამოსვლი-
სას. გახსოვდეთ, რომ ყოველთვის უნდა ჰკითხოთ 
უსინათლო პირს, სჭირდება თუ არა დახმარება. არ 
ჩაეჭიდოთ იმ ხელზე, რომლითაც ხელჯოხი უჭი-
რავს, რადგან ეს არის მათი უსაფრთხო გადაადგი-
ლების ინსტრუმენტი. ესკალატორებით ან კონ-
ვეირებით სარგებლობისას, პოლიციელმა უნდა 
ჰკითხოს უსინათლო პირს, მოკიდოს თუ არა ხელი, 
ურჩევნია მარჯვენა თუ მარცხენა ხელით ჩაეჭიდოს 
სახელურს; პოლიციელი უნდა დაეხმაროს ამ პირს, 
რომ ხელი მოაკიდებინოს სახელურზე, თუ მას 
სურს. გარდა ამისა, ოფიცერმა უნდა აუხსნას ესკა-
ლატორი ზემოთ ადის თუ ქვემოთ. მას შემდეგ, რაც 

უსინათლო პირი მოეჭიდება მოაჯირს, მას შეუძ-
ლია დადგეს მოძრავ საფეხურზე ან ესკალატორზე. 
როდესაც ესკალატორი თითქმის სრულდება, ოფი-
ცერმა უნდა აცნობოს პირს, რომ ისინი თითქმის 
ესკალატორის ბოლოში არიან.

g აცნობეთ მხედველობის შეზღუდვის მქონე პირს, 
როდის დასჭირდება ლიფტის გამოყენება; ყოველ-
თვის სიტყვიერად შეატყობინეთ და უთხარით, 
როდის გაიხსნება ლიფტის კარი შესასვლელად.  
თუ ლიფტს აქვს ბრაილის ნომრები, პოლიციის 
ოფიცერმა უნდა აცნობოს პირს, რათა მან შეძლოს 
გამოყენება.  

h აღარეთ, რომ ფსიქოსოციალური შეზღუდვის მქონე 
პირებს აქვთ უფლება, წარადგინონ საჩივრები 
სხვების თანასწორად, მათი ისტორიის დისკრედი-
ტაციის გარეშე; მათი ისტორიის დისკრედიტაციამ 
შეიძლება გამოიწვიოს პოლიციის პერსონალის 
მხრიდან არასათანადო პროცედურების გამოყე-
ნება და არასათანადო მოპყრობა.

i დანერგეთ ფიჭურ მოწყობილობებში კონკრეტული 
ტელეფონის ნომრები, ქვეყნის სხვადასხვა რეგი-
ონში ყრუ პირთათვის ვიდეო ზარებით დახმარე-
ბის გაწევის მიზნით იმგვარად, რომ პოლიციის 
თანამშრომლებმა დაუყოვნებლივ უპასუხონ ყრუ 
პირებს და დაიწყონ შესაბამისი პროცედურების გა-
ნხორციელება.

შეზღუდული შესაძლებლობის 
მქონე პირთა კრიზისული 
სიტუაციები 

a ხელი შეუწყეთ და განავითარეთ  სხვადასხვა ტი-
პის შეზღუდული შესაძლებლობის შესახებ ცოდნა 
მაღალი ხარისხის მომსახურების უზრუნველსა-
ყოფად. გახსოვდეთ, რომ შეზღუდული შესაძლებ-
ლობა გამოხატავს  ადამიანის მრავალფეროვნებას. 
ერთი და იმავე ტიპის შეზღუდული შესაძლებლო-
ბის არსებობისასაც კი შეიძლება, რომ ადამიანები 
ერთმანეთისგან განსხვავდებოდნენ. 

b კრიზისულ სიტუაციებში შექმენით შეზღუდული 
შესაძლებლობის მქონე პირთა ყველა  უფლებისა 
და ფუნდამენტური თავისუფლების დაცვის გარა-
ნტები.

c პატივი ეცით შეზღუდული შესაძლებლობის მქონე 
პირთა სამართლებრივ ქმედუნარიანობას, ავტო-
ნომიას, ნებასა და არჩევანს, რათა მათ შეძლონ 
გადაწყვეტილებების თავად მიღება; მოთხოვნის 
შემთხვევაში, გაუწიეთ შეზღუდული შესაძლებლო-
ბის მქონე პირს საჭირო დახმარება.

d დარწმუნდით, რომ თქვენი ზედამხედველობის 
ქვეშ მყოფი შეზღუდული შესაძლებლობის მქონე 
პირის უსაფრთხოება, ჯანმრთელობა სრულად 
არის დაცული; კერძოდ, საჭიროების შემთხვევაში, 
მიიღეთ სასწრაფო ზომები სამედიცინო დახმა-

5  

რების გასაწევად; ამასთან, ყოველთვის გაითვა-
ლისწინეთ პირის თავისუფალი და ინფორმირე-
ბული თანხმობა.

e გააძლიერეთ პოლიციის ინსტიტუციური მექანი-
ზმები, რათა შეზღუდული შესაძლებლობის მქონე 
ქალებსა და გოგოებს, რომლებიც არიან ძალადო-
ბის, ოჯახური ან სექსუალური ძალადობის მსხვერ-
პლნი, მარტივად შეეძლოთ საჩივრების წარდგენა 
უსაფრთხო და კონფიდენციალურ გარემოში, სას-
ჯელისა და შურისძიების შიშის გარეშე.

f დაამტკიცეთ და ხელი შეუწყვეთ პოლიციის თანა-
მშრომლების მიერ ყოვლისმომცველი და მხარდა-
მჭერი მიდგომის, მათ შორის მისაწვდომი მოწყო-
ბილობების, გამოყენებას, რათა მათ რეაგირება 
მოახდინონ შეზღუდული შესაძლებლობის მქონე 
ბავშვებისა და სხვადასხვა ტიპის შეზღუდული შე-
საძლებლობის მქონე ქალების წინააღმდეგ ძალა-
დობის  ყველა ფორმაზე. 

g დარწმუნდით, რომ შეზღუდული შესაძლებლობის 
მქონე პირმა თავად წარმოადგინოს ინფორმაცია 
ან მისცეს ჩვენება; არ აიძულოთ, რომ მესამე მხარე 
გამოიყენოს ამისთვის. ყრუ პირებთან ურთიერთო-
ბისას  გაითვალისწინეთ, რომ მათ აქვთ უფლება 
აირჩიონ სურდო თარჯიმანი დამოუკიდებლად, 
რომელიც შეიძლება არ იყოს ნათესავი.

h ჩაიწერეთ შეზღუდული შესაძლებლობის მქონე 
პირთა საჩივრები და ჩვენებები ამომწურავად, საი-

მედოდ და სრულად, მათი ამბის ინტერპრეტაციის 
გარეშე. ყრუ პირების შემთხვევაში, მათი თანხმო-
ბით, ჩაწერეთ ამბავი ჟესტურ  ენაზე, რათა ის გა-
დაეცეს დარგის ექსპერტს, თუ საჭიროა ჩვენების 
დადასტურება.

i ხელი შეუწყვეთ  შეზღუდული შესაძლებლობის 
მქონე პირთა სათანადოდ მოპყრობას კრიზისულ 
სიტუაციებში ან დეკომპესაციის ეპიზოდებში, და-
იცავით მათი, განსაკუთრებით ინტელექტუალური 
ან ფსიქოსოციალური შეზღუდვის  მქონე  პირების  
უფლებები, ძალის გამოყენების ან თვითნებური 
დაპატიმრებების გარეშე. 

j აღარეთ, რომ ფსიქოსოციალური შეზღუდვის  
მქონე პირებს აქვთ უფლება, წარადგინონ საჩი-
ვრები სხვებთან თანასწორად, მათი ისტორიის 
დისკრედიტაციის გარეშე; მათი ისტორიის დის-
კრედიტაციამ შეიძლება გამოიწვიოს პოლიციის 
პერსონალის მხრიდან არასათანადო პროცედურე-
ბის გამოყენება და არასათანადო მოპყრობა, მაგა-
ლითად, ოჯახში ძალადობის შემთხვევაში, რამაც 
შეიძლება მსხვერპლი კვლავ ჩააყენოს  სარისკო 
სიტუაციაში. 

k უზრუნველყავით, რომ პოლიციის პერსონალმა 
დროული დახმარება აღმოუჩინოს ფსიქოსოცია-
ლური შეზღუდვის მქონე პირებს, რომლებსაც აქვთ 
დეკომპენსაციის ეპიზოდები.

l უზრუნველყავით, რომ ყრუ პირებისთვის, რომლე-
ბიც მოხვდნენ საგზაო ან სხვა უბედურ შემთხვე-
ვებში, სურდო თარჯიმანი ხელმისაწვდომი იყოს 
პირადად ან დისტანციურად, შესაბამისი საკომუნი-
კაციო საშუალების გამოყენებით.

საგანგებო სიტუაციები

a მიიღეთ ყველა შესაძლო ზომა შეზღუდული შესაძ-
ლებლობის მქონე პირთა უსაფრთხოებისა და და-
ცვის უზრუნველსაყოფად სარისკო სიტუაციებში, 
მათ შორის, სტიქიური უბედურებების, ჰუმანიტა-
რული, საგანგებო სიტუაციებისა და შეიარაღე-
ბული კონფლიქტების დროს.

b მხარი დაუჭირეთ და ხელი შეუწყვეთ  პოლიციე-
ლების ძალისხმევას, იზრუნონ შეზღუდული შე-
საძლებლობის მქონე პირებზე ისეთ სიტუაციებში, 
როგორიცაა პანდემია, მიწისძვრა, წყალდიდობა; 
პრიორიტეტი უნდა მიენიჭოს  იმ პირებს, ვინც 
სიღარიბეში ან ინსტიტუციურ დაწესებულებაში 
ცხოვრობს. ამასთან, გაითვალისწინეთ სქესთან, 
ბავშვობის ასაკსა და ხანდაზმულობასთან დაკავ-
შირებული მოსაზრებები.  

c საგანგებო სიტუაციის დროს ხელი შეუწყვეთ და 
წაახალისეთ სხვადასხვა შეზღუდული შესაძლებ-
ლობის მქონე პირებსა და პოლიციის პერსონალს 
შორის დროულ და უწყვეტ დისტანციურ კომუნი-
კაციას, მათ შორის კომუნიკაციის ყველა ტექნო-
ლოგიური საშუალების გამოყენებით, როგორიცაა 
ტელეფონი და ვირტუალური კომუნიკაციის საშუა-
ლებები.

d ჰუმანიტარული საგანგებო სიტუაციების და სტიქი-
ური უბედურებების დროს დროულად და უწყვეტად 

6  

გაავრცელეთ ინფორმაცია მისაწვდომ ფორმატში, 
მათ შორის საინფორმაციო ვიდეოები ჟესტურ  
ენაზე და აუდიო აღწერა, პოლიციის დაწესებულე-
ბისთვის ხელმისაწვდომი მედიის საშუალებით 
(რადიო, ვებგვერდები, სოციალური ქსელები ან 
სხვა),  რათა შეზღუდული შესაძლებლობის მქონე 
პირები იყვნენ სათანადოდ ინფორმირებულნი.

e ხელი შეუწყვეთ და წაახალისეთ მისაწვდომი ვებგ-
ვერდების, მათ შორის ჟესტურ ენაზე საინფორმა-
ციო ვიდეოების, უსინათლო პირებისთვის აუდიო 
აღწერილობის, ხოლო მცირემხედველთათვის 
ეკრანზე კონტრასტის რეგულირების დიზაინის 
შექმნას, განვითარებასა და გაშვებას. ამ ინფორ-
მაციის მისაწვდომობა გაუადვილებს შეზღუდული 
შესაძლებლობის მქონე პირებს  სხვადასხვა მომ-
სახურების მოთხოვნას, როგორიცაა დროებითი ნე-
ბართვები ან უსაფრთხო ქცევის საშვი კარანტინის 
დროს, „ვირტუალური პოლიციის განყოფილების“ 
მეშვეობით.

f ხელი შეუწყვეთ უსაფრთხო ქცევის საშვის ან ნე-
ბართვების შესახებ ინფორმაციის გავრცელებასა 
და შეზღუდული შესაძლებლობის მქონე პირებზე 
მზრუნველი/მხარდამჭერი პირების მიერ ამ საბუ-
თების მიღებას. 

g მოქნილი მიდგომა გამოიყენეთ საგანგებო მდგო-
მარეობის მოთხოვნების აღსრულებისას, როდესაც 
იმ შეზღუდული შესაძლებლობის მქონე პირების 
ინსპექტირებას ახორციელებთ, რომლებიც იმყო-

ფებიან საზოგადოებრივ ადგილებში კომენდანტის 
საათის დროს, იმის გათვალისწინებით, თუ რა 
სირთულეები აქვთ გადაადგილებისას ფიზიკური 
და მხედველობის შეზღუდვების  მქონე პირებს. პო-
ლიციელებმა უნდა მიმართონ ყრუ პირს, პირისპირ 
და არა ზურგს უკან. 

h საგანგებო სიტუაციებში, ჩვეულებრივ გამოყენე-
ბული რესურსების გარდა განიხილეთ შეზღუდული 
შესაძლებლობის მქონე პირთა ყურადღების 
მიქცევის სხვადასხვა გზა, , შეზღუდული შესაძლებ-
ლობის ტიპის გათვალისწინებით. მაგალითად, 
მხარზე შეხება ყრუ ან უსინათლო ადამიანებთან 
ურთიერთობისას. პოლიციელს უნდა ახსოვდეს, 
რომ პირისპირ უნდა დაუდგეს შეზღუდული შესაძ-
ლებლობის მქონე პირს.

i დარწმუნდით, რომ როდესაც პოლიციელებს მო-
ეთხოვებათ ნიღბების ტარება პანდემიის, ჰაერის 
ტოქსიკურობის ან სხვა მიზეზის გამო, ასეთი ნი-
ღბები უნდა იყოს დამზადებული გამჭვირვალე 
მასალისგან, რათა ხელი შეუწყოს ყრუ პირებთან 
კომუნიკაციას, რომლებიც კითხულობენ ტუჩების 
მოძრაობას.

სამართალდაცვის სიტუაციები

a ხელი შეუწყვეთ პოლიციის თანამშრომლების 
ცნობიერების ამაღლებას იმის შესახებ, რომ შე-
ზღუდული შესაძლებლობის მქონე პირები ასევე  
მონაწილეობენ საპროტესტო აქციებში, დემონ-
სტრაციებსა და სხვა საზოგადოებრივი წესრიგის 
კონტექსტში განხილულ ღონისძიებებში.

b გაითვალისწინეთ, რომ საზოგადოებრივი წესრი-
გის აღდგენა ასევე გულისხმობს, პოლიციის მიერ 
უსაფრთხოების ზომების მიღებას იმ შეზღუდული 
შესაძლებლობის მქონე პირთა დაცვას ფიზი-
კური და ფსიქოლოგიური ზიანისგან, რომლებიც 
მონაწილეობენ პოლიტიკურ ან/და სოციალურ 
დემონსტრაციებში. ამასთან, პოლიციამ უნდა 
გამოიყენოს საუკეთესო პრაქტიკა, როგორიცაა, 
შეზღუდული შესაძლებლობის მქონე პირისთვის 
უსაფრთხო ადგილას გადაყვანის შეთავაზება.

c შექმენით ჰუმანური მოპყრობის გარანტიები, რაც 
გულისხმობს ადამიანთა თანდაყოლილი ღირ-
სების პატივისცემას დაკავებას ან დაპატიმრებას 
დაქვემდებარებული ნებისმიერი შეზღუდული შე-
საძლებლობის მქონე პირის მიმართ.

d აღმოფხვერით ყოველგვარი თავისუფლების აღ-
კვეთა შეზღუდული შესაძლებლობის  საფუძველზე.

7 

e უზრუნველყავით, რომ ადამიანის უფლებათა სა-
ერთაშორისო სამართლისა და ეროვნული კანო-
ნმდებლობის შესაბამისად, თავისუფლებააღკვე-
თილ შეზღუდული შესაძლებლობის მქონე პირებს, 
სხვებთან თანასწორად ჰქონდეთ ყველა გარანტია.

f უზრუნველყავით პოლიციის ზედამხედველო-
ბის  ქვეშ მყოფი შეზღუდული შესაძლებლობის 
მქონე პირთა უსაფრთხოებისა და ჯანმრთელობის 
სრული დაცვა; მაგალითად,  საჭიროების შემთხვე-
ვაში, მიიღეთ სასწრაფო ზომები სამედიცინო დახ-
მარების უზრუნველსაყოფად,.

g დაკავებული ან დაპატიმრებული შეზღუდული შე-
საძლებლობის მქონე პირი დაუყოვნებლად უნდა 
წარუდგინოთ მოსამართლეს, რათა მოსამართლემ 
გადაწყვიტოს მისი დაკავების კანონიერების საკი-
თხი.

h აღმოფხვერით ნებისმიერი ქცევა, რომელიც გუ-
ლისხმობს შეზღუდული შესაძლებლობის მქონე 
პირის მიმართ წამების ან სხვა სასტიკი, არაადა-
მიანური ან ღირსების შემლახველი მოპყრობის ან 
დასჯის ჩადენას, წაქეზებას ან შემწყნარებლობას.

i უზრუნველყავით,  რომ შეზღუდული შესაძლებ-
ლობის მქონე პირებს ჰქონდეთ მართლმსაჯულე-
ბაზე წვდომა სხვებთან თანასწორად, რათა მათ 
შეძლონ პირდაპირ ან არაპირდაპირ ეფექტური 
მონაწილეობა მიიღონ პროცესში ან პროცედუ-
რებში, მათ შორის, როგორც მოწმეებმა.

j გააძლიერეთ პოლიციის დაწესებულების უსაფრ-
თხოების ქსელები შეზღუდული შესაძლებლობის 
მქონე პირების დასაცავად, რომლებიც მონაწილე-
ობენ საჯარო დემონსტრაციებში; საჭიროების შემ-
თხვევაში შექმენით ახალი ქსელები.

k პატივი ეცით და უზრუნველყავით საჯარო დემო-
ნსტრაციებში მონაწილე შეზღუდული შესაძლებ-
ლობის მქონე პირთა მიერ ტექნიკური საშუალებე-
ბის გამოყენებას, მათი მუდმივად მისაწვდომობის 
უზრუნველყოფით; მაგალითად, ეტლები და უსი-
ნათლოთა ხელჯოხი.  

l გარდა ჩვეულებრივ გამოყენებული საშუალებე-
ბისა, განიხილეთ საზოგადოებრივი არეულობის 
კონტექსტში მყოფი პირების ყურადღების მიპყრო-
ბის სხვადასხვა გზის გამოყენება,; ამ პროცესში 
გაითვალისწინეთ სხვადასხვა ტიპის შეზღუდული 
შესაძლებლობა. მაგალითად, მხარზე შეხება ყრუ 
ან უსინათლო ადამიანებთან ურთიერთობისას. 
პოლიციელს უნდა ახსოვდეს, რომ დადგეს შეზღუ-
დული შესაძლებლობის მქონე პირის წინ.

m პოლიციელებს განუვითარეთ უნარ-ჩვევები, რო-
მელებიც საშუალებას მისცემს მათ ამოიცნონ და 
სწორად ითანამშრომლონ  ფსიქოსოციალური შე-
ზღუდვის  მქონე პირებთან,  რათა დაიცვან ეს ადა-
მიანები ფიზიკური და ფსიქოლოგიური ზიანისგან.

დანაშაულები

ა. სიტუაციები, როდესაც შეზღუდული 
შესაძლებლობის მქონე პირი სავარაუდო 
მსხვერპლია 

1 დაიცავით შეზღუდული შესაძლებლობის 
მქონე პირი ფიზიკური და ფსიქოლოგიური 
ზიანისგან.

2 პატივი ეცით შეზღუდული შესაძლებლო-
ბის მქონე პირთა სამართლებრივ ქმედუ-
ნარიანობასა და დამოუკიდებლობას, მათ 
შორის საჭირო მხარდაჭერით, როდესაც 
ამას მოითხოვს შეზღუდული შესაძლებ-
ლობის მქონე პირი, რათა მათ შეძლონ გა-
დაწყვეტილებების თავად მიღება,.

3 უზრუნველყავით ყველა საჭირო ინფორმა-
ციის მიწოდება, დაზარალებულის აქტიუ-
რად მოსმენა და მისი თავისუფალი და ინ-
ფორმირებული თანხმობის დაცვა.

4 უზრუნველყავით სურდო თარჯიმნებზე ხე-
ლმისაწვდომობა, ტექნოლოგიური მოწყო-
ბილობების, ბრაილის შრიფტის, აუდიოს, 
გამაძლიერებელი და ალტერნატიული 
კომუნიკაციის რეჟიმების, საშუალებებისა 
და ფორმატების გამოყენება, რათა ხელი 
შეუწყოთ დანაშაულის მსხვერპლი შეზღუ-
დული შესაძლებლობის მქონე პირების  
საჩივრების მიღებას. 

5 წაახალისეთ საჩივრების წარსადგენად 
ახალი საინფორმაციო და საკომუნიკაციო 
ტექნოლოგიების გამოყენება, როგორე-
ბიცაა ვიდეო ზარები, ტექსტური შეტყო-
ბინებები, ინტერაქტიული „ჩეთი“ და 
ვებგვერდები, განსაკუთრებით ოჯახში 
ან გენდერული ძალადობის მსხვერპლი 
შეზღუდული შესაძლებლობის მქონე პი-
რებისთვის, რომლებმაც უნდა მიიღონ 
სათანადო ყურადღება პოლიციის თანამ-
შრომლებისგან  და დაიწყონ შესაბამისი 
პროცედურები. 

6 დაამტკიცეთ და ხელი შეუწყვეთ ყო-
ვლისმომცველი და მხარდამჭერი მიდგო-
მის გამოყენებას იმ პოლიციის თანამ-
შრომლების მიერ, რომლებიც რეაგირებას 
ახდენენ შეზღუდული შესაძლებლობის 
მქონე ბავშვებისა და ქალების წინააღმდეგ 
მიმართული ძალადობის  ყველა ფორმაზე. 

7 გააძლიერეთ პოლიციის ინსტიტუციური 
მექანიზმები, რათა ძალადობის, ოჯახური 
ან სექსუალური ძალადობის მსხვერპლ 
შეზღუდული შესაძლებლობის მქონე ქა-
ლებსა და გოგოებს, რომლებიც არიან მა-
რტივად შეეძლოთ საჩივრების წარდგენა 
უსაფრთხო და კონფიდენციალურ გარე-
მოში, სასჯელისა და შურისძიების შიშის 
გარეშე.

8 გააძლიერეთ პოლიციის დაწესებულების 
უსაფრთხოების ქსელები დანაშაულის 
მსხვერპლი შეზღუდული შესაძლებლობის 
მქონე პირების დასაცავად; საჭიროების 
შემთხვევაში შექმენით ახალი ქსელები.

9 უზრუნველყავით კომფორტული და უსა-
ფრთხო სივრცეები, სადაც, შეზღუდული 
შესაძლებლობის მქონე პირის მოთხოვნის 
შემთხვევაში, შესაძლებელი იქნება ჩვენე-
ბის კონფიდენციალურად  მიცემა საჩივ-
რის წარდგენისას, გარდა იმ შემთხვევისა, 
როდესაც პირს სურს  ჩვენების საჯაროდ 
მიცემა.

10 უზრუნველყავით, რომ შეზღუდული შე-
საძლებლობის მქონე პირმა სრულად წაი-
კითხოს საჩივარი ან მიცემული ჩვენებები 
პოლიციის თანამშრომლების ინტერპრე-
ტაციის გარეშე; ყოველთვის გაითვალისწი-
ნეთ ინფორმაციისა და კომუნიკაციის ფო-
რმატების მისაწვდომობა. 

11 აღიარეთ, რომ ფსიქოსოციალური შე-
ზღუდვის მქონე პირებს აქვთ უფლება, 
წარადგინონ საჩივრები სხვების თანასწო-
რად, მათი ისტორიის დისკრედიტაციის 
გარეშე; მათი ისტორიის დისკრედიტაციამ 
შეიძლება გამოიწვიოს პოლიციის პერსო-
ნალის მხრიდან არასათანადო პროცედუ-
რების გამოყენება და არასათანადო მო-
პყრობა.

ბ. სიტუაციები, როდესაც შეზღუდული 
შესაძლებლობის მქონე პირი სავარაუდოდ 
მონაწილეობდა დანაშაულის ჩადენაში 
(დამნაშავე, თანამზრახველი ან დამხმარე)

1 ხელი შეუწყვეთ ყველა შეზღუდული შესაძ-
ლებლობის მქონე პირის ღირსების სათა-
ნადო პატივისცემას, როდესაც ეს პირი ექ-
ვემდებარება დაკავებას ან დაპატიმრებას.

2 აღმოფხვერით ნებისმიერი პრაქტიკა, რო-
მელიც გულისხმობს შეზღუდული შესაძ-
ლებლობის მქონე პირთა თვითნებურ და-
კავებას.

3 გაითვალისწინეთ, რომ პოლიციის პერ-
სონალისთვის პირის შეზღუდული შე-
საძლებლობა არ უნდა გახდეს სისხლის-
სამართლებრივი პასუხისმგებლობის ან 
დამნაშავედ შერაცხვის საფუძველი წინა-
სწარი განწყობის ან სტერეოტიპების გამო.

4  უზრუნველყავით, რომ დაკავებულ პირს 
უფლებები გააცნოთ ჟესტური ენის თარგმა-
ნის, ბრაილის შრიფტის, აუდიო ჩანაწერის, 
გამაძლიერებელი და ალტერნატიული 
კომუნიკაციის რეჟიმების,  საშუალებებისა 
და ფორმატების გამოყენებით ან სხვა 
მისაწვდომი ფორმატებით, რაც უზრუნ-
ველყოფს შეზღუდული შესაძლებლობის 
მქონე პირის ენობრივ ავტონომიას.

5 დარწმუნდით და დაადასტურეთ, რომ 
პოლიციის თანამშრომელი შეზღუდული 
შესაძლებლობის მქონე პირს ინფორმა-
ციას აწვდის გარკვევით და ზუსტად, ყოვე-
ლდღიური, ინკლუზიური და არა ტექნიკური 
ლექსიკის გამოყენებით და ყოველთვის 
არის მისაწვდომი ფორმატი გათვალისწი-
ნებული. 

6 უზრუნველყავით, პოლიციის მანქანით 
ეტლით მოსარგებლე პირის უსაფრთხოდ 
გადაყვანა.

7 აღიარეთ, რომ შეზღუდული შესაძლებლო-
ბის მქონე პირთა დამხმარე ტექნიკური  სა-
შუალებები მათი სხეულის ნაწილია და მას 
არ უნდა ჩამოართვათ ეს საშუალებები პო-
ლიციის დაწესებულებაში ან სატრანსპო-
რტო საშუალებებშიც კი. მაგალითად: თუ 
ადამიანი იყენებს ეტლს ან ხელჯოხს.

8 შეამოწმეთ, სჭირდება თუ არა შეზღუდული 
შესაძლებლობის მქონე პირს ოჯახის წევრ-
თან ან ნაცნობთან დაკავშირება, რათა აც-
ნობოს მასთან დაკავშირებული სიტუაციის 
შესახებ და უზრუნველყავით ის კომუნიკა-
ციის საშუალებებით.

9 გაითვალისწინეთ, რომ შეზღუდული შე-
საძლებლობის მქონე პირებს შეიძლება 
დასჭირდეთ რაიმე სახის მედიკამენტი, 
რომლის მიწოდება და მონიტორინგი 
მნიშვნელოვანია.

10 მიეცით დაკავებულ ან დაპატიმრებულ ყრუ 
პირს ხელების გამოყენების შესაძლებ-
ლობა  ჟესტურ ენაზე  ა კომუნიკაციისთვის. 
ხელბორკილების დადება ზურგს უკან ყრუ 
პირს ართმევს ჟესტური ენის საშუალებით 
კომუნიკაციის უნარს.

სასაზღვრო პატრულის 
მომსახურება

a უზრუნველყავით  შეზღუდული შესაძლებლობის 
მქონე პირების საზღვრის კვეთის უფლება სხვებ-
თან თანასწორად,   მათ შორის, გამონაკლისის გა-
რეშე, ტექნიკური საშუალებების გამოყენების გარა-
ნტირებით.  

b დაამყარეთ კონტაქტი საზღვრისპირა რაიონებში, 
კუნძულებზე ან ურბანული ცენტრებიდან შორს 
მცხოვრებ შეზღუდული შესაძლებლობის მქონე 
პირებთან,   რათა შესაძლებელი იყოს მათი საჭი-
როებების დაკმაყოფილება, მათ შორის, არა მხო-
ლოდ საპოლიციო, არამედ პირველადი და გადაუ-
დებელი დახმარების მიწოდება. 

c აღიარეთ, რომ ფსიქოსოციალური საჭიროების 
მქონე პირების უფლება, გადაკვეთონ საზღვრები 
სხვებთან თანასწორად; გარეგნობის, ჟესტების, 
ქცევის, განსხვავებული ენისა და სხვა ასპექტების 
საფუძველზე ისინი არ უნდა გახდნენ დაუსაბუთე-
ბელი ეჭვის ობიექტი. 

9 

პოლიციის საგანმანათლებლო 
როლი სისტემის შიგნით და 
საზოგადოებისთვის 

a ადამიანის უფლებებზე დაფუძნებული მიდგომის 
გამოყენებით მოახდინეთ შეზღუდული შესაძ-
ლებლობის მქონე პირთა უსაფრთხოებისა და და-
ცვის გათვალისწინება პოლიციის ორგანიზაციულ 
სტრუქტურაში. 

b მიიღეთ ყველა შესაძლო ზომა შეზღუდული შესაძ-
ლებლობის მქონე პირთათვის ინკლუზიური და 
ხარისხიანი საპოლიციო მომსახურების უზრუნ-
ველსაყოფად, რაც ასევე მოიცავს ადამიანთა მრა-
ვალფეროვნების საზოგადოების ნაწილად აღია-
რებას.

c მიაწოდეთ შეზღუდული შესაძლებლობის მქონე 
პირებსა და მათ წარმომადგენლობით ორგანიზა-
ციებს პოლიციის როლის შესახებ ინფორმაცია.

d მოამზადეთ და ხელი შეუწყვეთ ინფორმაციის 
მიწოდებას ყველა უფლებასთან დაკავშირებით, 
რომელიც შეზღუდული შესაძლებლობის მქონე 
პირებმა შეიძლება მოითხოვონ პოლიციის თანამ-
შრომლებისგან.

e ხელი შეუწყვეთ პოლიციის დაწესებულებაში შე-
ზღუდული შესაძლებლობის მქონე პირების სა-
მართალის სუბიექტის გაცნობიერებას, მათი და-

10

მსახურების, შესაძლებლობებისა და უნარების 
გათვალისწინებითა და სტერეოტიპების, ცრურ-
წმენებისა და მავნე პრაქტიკის აღმოფხვრით, მათ 
შორის სქესის, ბავშვობისა და ხანდაზმულობის სა-
ფუძველზე. 

f წაახალისეთ და ხელი შეუწყვეთ საზოგადოე-
ბისთვის ინფორმაციისა და განათლების მიწო-
დებას იმის შესახებ, თუ როგორ უნდა აიცილონ, 
ამოიცნონ და შეატყობინონ შეზღუდული შესაძ-
ლებლობის მქონე პირთა ექსპლუატაციისა და მათ 
მიმართ ძალადობის შემთხვევები.

g ხელი შეუწყვეთ საზოგადოებისთვის საინფორ-
მაციო მასალის შექმნას,  განვითარებას, მომ-
ზადებასა და გავრცელებას  საინფორმაციო და 
საკომუნიკაციო ტექნოლოგიების, მათ შორის ვებგ-
ვერდების მეშვეობით.

h გაავრცელეთ და აღიარეთ პოლიციის სამსახურე-
ბის მიერ შეზღუდული შესაძლებლობის სფეროში 
შემუშავებული კარგი პრაქტიკა და პოზიტიური ქმე-
დებები, რათა სხვადასხვა განყოფილებამ გაიზია-
როს და გამოიყენოს ეს გამოცდილება. 

